
KUMTESË PËR SHTYP 
USAID-i po ndihmon në lehtësimin e tregtisë ndërkufitare me sistem të ri onlajn  
 

USAID-i po i ndihmon Qeverisë së Republikës së Maqedonisë dhe Administratës doganore në 
konsolidimin e procedurave të ndërlikuara dhe komplikuara doganore për leje për 
import/eksport dhe kuota për futjen e aplikimit onlajn për to. Ndihma teknike ishte e siguruar nga 
Projektet e USAID-it për e-Qeveri dhe për mjedis afarist (BEA). Sistemi u zbatua në bashkëpunim 
të ngushtë me gjashtëmbëdhjetë institucione qeveritare dhe përbëhej nga harmonizimi dhe 
thjeshtimi i procedurave ligjore dhe administrative, si dhe transformimin e procesit për aplikim 
dhe për aprovim nga forma e letrës në atë elektronike. Rezultati është një vegël e fuqishme e 
cila do tu ndihmojë bizneseve të hyjnë në transaksione ndërkufitare më shpejtë dhe me 
harxhime më të ulëta se kurdoherë më parë.    
 

„Njëra nga qëllimet kyçe të Qeverisë së ShBA-ve në Maqedoni është stimulimi i rritjes ekonomike. 
Për ta arritur këtë, punojmë së bashku me qëllim të përmirësimit të kushteve për punë afariste, ta 
përmirësojmë konkurrencën e bizneseve dhe të krijojmë lidhje me partnerët e huaj. Së bashku 
me Qeverinë, ne jemi të fokusuar kah reforma juridike dhe konsolidimi i proceseve demokratike 
me qëllim të zvogëlimit të peshës mbi kompanitë dhe investuesit dhe të rritjes së transparencës 
në këto procese. Teknologjia e informimit dhe komunikimit është mjet i shkëlqyeshëm për arritje 
të transparencës më të madhe dhe efikasitetit në sigurimin e shërbimeve qeveritare. “ theksoi 
Filip Riker, ambasadori i ShBA-ve në Republikën e Maqedonisë.  
 

Ndihma teknike e cila u sigurua përmes projekteve të USAID-it për e-Qeveri (www.eGov.org.mk) 
dhe për mjedis afarist (www.BEA.org.mk) do tu mundësojë kompanive nga Maqedonia që janë 
të kyçur në tregti të jashtme, të aplikojnë në mënyrë elektronike dhe të marrin leje për import, 
eksport dhe transit nga pesëmbëdhjetë institucione qeveritare të cilat janë të përfshira në 
rregullimin e tregtisë së jashtme. Sistemi gjendet në www.exim.gov.mk.   
 

Ky aplikacion është pjesë e iniciativës për lehtësim të tregtisë përmes sistemit një sportelesh, i cili 
është i zbatuar nga ana e Qeverisë së Republikës së Maqedonisë. Projekti është i koordinuar nga 
ana e Administratës doganore të Republikës së Maqedonisë.  
 

SHËNIM PËR REDAKTORËT:     
Populli amerikan, përmes USAID, ka investuar afro 500 milionë dollarë në Maqedoni që nga viti 
1993. USAID po zbaton projekte të cilat po krijojnë vende të reja të punës, zvogëlojnë 
korrupsionin dhe përgatisin studentët e Maqedonisë për fuqi pune. Këto nisma përmirësojnë 
cilësinë e jetës dhe përkrahin kalimin e Maqedonisë kah një demokraci e qëndrueshme. USAID 
siguron ndihmë ekonomike dhe humanitare në më shumë se 100 vende. Për më tepër informata 
ju lutemi vizitoni http://macedonia.usaid.gov.  
 


